
    గ్గడియన గౌరికిం గనులఁ • గల్గిన చల్లనితల్లి దేవతా

    తిలకము కామసుందరి సతీమణి మాయిలువేల్పు గొల్చెదన్  ||






———♦ వ్యా స మ హ ర్షి స్త వ ము  ♦———








భ. ప్రణుతకళాప్రవీణుఁ దను భాసిత పావనభూతిరేణు ని

    ర్గుణపరతత్వబోధరసరూఢివిచక్షణుఁ గృష్ణచర్మధా 

    రణుఁ గరుడాధురీణు గుణరత్న విభూషణు శత్రువర్గశి

    క్షణు భజియించెదన్  శ్రుతివిచారపరాయణు బాదరాయణున్.






———♦ కృ తి క ర్తృ  జ న నీ జ న క స్మరణము♦———






ఉ.  ఉల్లము రంజిలంగ దయ • లుట్టి పడంగ సమస్తభంగులన్

    బిల్లదనంబునందు ననుఁ • బెంచి కడున్  సుతవత్సలత్వమున్

    దెల్లముసేయు కామమ సతీమణిఁ గన్నయమంత్రిమౌళి నా

    తల్లిని తండ్రినిన్  హృదయ తామరసంబున నిల్పి కొల్చెదన్.






———♦కృ తి క ర్తృ కు మా రి కా స్మ ర ణ ము♦———




 

సీ.  తనతొమ్మిదవయేట • ననుపమానప్రజ్ఞ | నింపుగా వీణ వాయింప నేర్చె

    తన పదియవయేట • సునిశితంబగు బుద్ది | దాకొల్పె నేకసంతగ్రహణము

    తన చతుర్దశశరత్తున ముద్దుముద్దుగా | నల్లిబిల్లిగఁ బద్య  • మల్లనేర్చె

    తనదు పదార్వ వత్సరమున నగ్నజి | జ్ఞావివాహప్రబంధంబు సెప్పె



తే. తనదు పందొమ్మిదవవర్షముననె మర్త్య | భావమునుమాని శాశ్వత • బ్రహ్మలోక

    సిద్ధిగనే శారదాంబ నా • చిన్ని కూతు | ననుదినంబును  మఱువక• యాత్మనుంతు.






———♦కృ తి క ర్తృ బం ధు స్మ ర ణ ము♦———






సీ. ఏవానితోఁ గూడి • యిసుక పై గురులఘు | ప్రస్తారపఙ్క్తులు • వ్రాసినాఁడ

    ఏవాని బిడ్డగా• నెంచి మాతలిదండ్రు | లంచిత ప్రేమ బోషించుకొనిరి 

    ఏవాడు సాత్రాజి • తీవిలాసము సేయు | చున్న దోడయ్యె  నా • పిన్ననాఁడు

    ఏవాడు ననుఁబిల్చి • యిదిచూడుముని గీత | గోవిందమును దెలుం•గున రచించె



తే. నతని సుమతుని నా మేనయత్తసుతుని | ఉప్పలూరిమహాన్వవా• యోత్థితుని   మ

    హితుని సంతతపఠితసం • హితుని భీర | హితుని గనకాఖ్య కవిలోక హితుని దలతు 






———♦పూ ర్వ క వి మ హి మా భి వ ర్ణ న ము♦———






సీ. పెనుపుట్టలోనుండి • జననమందిన నేమి | కోరి  బిద్దెయటంచు • గొణగనేమి

    కుష్ఠరోగముతోడఁ • గూరుచుండిననేమి | మిండకాఁడని దూరు • లుండనేమి

		 ఈ పేజీలో చివరి మార్పు 22 మార్చి 2022న 04:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

